
НЕГИЗДЕМЕ-МААЛЫМКАТ

Кыргыз Республикасынын Министрлер Кабинетинин 
«Кыргыз Республикасынын Өкмөтүнүн 2016-жылдын 11-апрелиндеги № 201 «Коомдук саламаттык сактоо жаатындагы актыларды 
бекитүү жөнүндө»токтомуна өзгөртүү киргизүү тууралуу» 
токтомунун долбооруна
	
1. Максаты жана милдеттери
Бул токтомдун долбоорунун максаты коомдук саламаттык сактоо жаатында ченемдик базаны түзүү, Кыргыз Республикасынын жалпы билим берүү уюмдарында санэпидемиологиялык бакубаттуулукту жана саламаттык сактоо кызматтарын жакшыртууну, мектеп чөйрөсүн жана мектеп жашындагы балдардын ден соолугунун көрсөткүчтөрүн жакшыртууну камсыз кылуу боюнча санитардык-эпидемиологиялык талаптарды белгилөө болуп саналат.
2. Баяндоо бөлүгү
Кыргыз Республикасында 2167 мектеп иштейт, аларда 1196481 бала билим алат. Мектептердин көпчүлүк бөлүгү типтүү долбоорлор боюнча курулуп, борборлоштурулган суу, канализация системаларына кошулган, дааратканалар имараттын ичинде жайгашкан. Ыңгайлашкан жайларда мектептердин 39,3% жайгаштырылып, суу түтүгүнүн борбордук тармактарына мектептердин 38,2%, канализацияга 82% кошулган эмес.
Көпчүлүк айылдык мектептерде короодогу казылган типтеги дааратканалар колдонулат. Сейрек учурларда гана дааратканалар талаптагыдай түрдө жабдылган: эшиктери жабыла турган кабиналарга, кол жуучуоң абалдагы раковиналарга, даараткана буюмдарына ээ. Саналуу учурларда гана дааратканалар ден соолугунун мүмкүнчүлүктөрү чектелген балдар үчүн шаймандар менен жана кыздар үчүн гигиеналык бөлмөлөр менен жабдылган.
Бардык мектептердин ичинен 22,5% гана медициналык кабинеттерге жана медициналык персоналга ээ, калган мектептерде медициналык тейлөө үй-бүлөлүк медицина борборлорунда жана фельдшердик-акушердик пункттарда жүргүзүлөт.
Мектептерде медициналык тейлөөнүн, суу менен камсыз кылуу кызматтарынын сапатын, санитарияны жана гигиенанын деңгээлин жогорулатуунун эсебинен гана денсоолукту жакшыртууга жана окуудагы жетишкендиктерге жетишүүгө болот.
«2026-жылга чейин Кыргыз Республикасын өнүктүрүүнүн улуттук программасы» жана Кыргыз Республикасынын Президентинин 2021-жылдын 14-октябрындагы Жарлыгы балдардын, өспүрүмдөрдүн, жаштардын төрөлгөн учурдан тартып ооруларын профилактикалоо жана алдын алуу чараларын өнүктүрүүгө багытталган. Мектеп медицинасын өнүктүрүүгө, коопсуз шарттарды камсыз кылууга өзгөчө көңүл бурулат.
Мектеп чөйрөсүн жакшыртуу мектеп дааратканаларын, кыздардын гигиенасы үчүн бөлмөлөрдү жабдууга, медициналык пункттарды уюштурууга, жалпы билим берүү уюмдарынын администрациясынын жана медициналык персоналынын кызматкерлерди профилактикалык медициналык кароодон өткөрүү, өнөкөт түрдөгү оорулары бар, тобокелдик факторлоруна ээ, ошондой эле катуу ооруга чалдыккан балдарга диспансердик байкоо жүргүзүүнү уюштурууга, окуучуларды ден-соолугунун абалы жана дене-боюнун өнүгүүсү боюнча топторго бөлүштүрүүгө карата талаптарды күчөтүүнү, ден-соолукту чыңдоочу жана санитардык-эпидемияга каршы, санитардык-профилактикалык иш-чараларды түшүндүрөт.
Бул токтомдун долбоору башка ченемдик укуктук актыларга түзөтүүлөрдү киргизүү зарылдыгына алып келбейт.
«Жалпы билим берүү уюмдарындагы окутуу шарттарына жана аны уюштурууга карата санитардык-эпидемиологиялык талаптар» санитардык-эпидемиологиялык эрежелерине жана ченемдерине киргизилген өзгөртүүлөр жана толуктоолор төмөнкү маселелерге өзгөчө көңүл буруу менен ден-соолукту чыңдоого жана билим берүү уюмдарында окуу процессин жакшыртууга шарт түзөт: 
– окуучулардын физикалык, социалдык жана эмоционалдык өнүгүүсү;
– тамактануу жана физикалык активдүүлүк;
–ооз көңдөйүнүн гигиенасы;
– алкоголду, баңги заттарды колдонуу жана тамеки тартуу;
– сексуалдык жана репродуктивдик ден-соолук;
– психикалык саламаттык жана бакубат жашоо;
–травматизмдин жана зомбулуктун алдын алуу.
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, коррупциялык кесепеттердин болжолдору
Кыргыз Республикасынын Министрлер Кабинетинин бул токтомунун долбоорун кабыл алуу социалдык, экономикалык, укуктук, укук коргоочулук, гендердик, экологиялык, коррупциялык терс кесепеттерге алып келбейт.
4. Коомдук талкуунун жыйынтыктары жөнүндө маалымат
«Кыргыз Республикасынын ченемдик укуктук актылары жөнүндө» Кыргыз Республикасынын Мыйзамынын 22-беренесине ылайык Кыргыз Республикасынын Министрлер Кабинетинин 2016-жылдын 11-апрелиндеги № 201 «Коомдук саламаттык сактоо жаатындагы актыларды бекитүү жөнүндө” токтомуна өзгөртүү киргизүү тууралуу» токтомунун долбоору коомдук талкуулоо жол-жобосунан өтүү үчүн Кыргыз Республикасынын Саламаттык сактоо министрлигинин Оруларды алдын алуу жана мамлекеттик санитардык эпидемиологиялдык көзөмөлдөө департаментинин расмий сайтына 18.01.2022 - жылы жайгаштырылып сынпикирлер жана сунуштар түшкөн жок жана Кыргыз Республикасынын сайтына жана ченемдик укуктук актыларды талкулоо боюнча бирдиктүү порталына жөнөтүлдү.
5. Долбоордун мыйзамдарга шайкештигин талдоо 
Сунушталган долбоор колдонуудагы мыйзамдардын, ошондой эле Кыргыз Республикасы катышуучу болуп саналган, белгиленген тартипте күчүнө кирген эл аралык келишимдердин ченемдерине каршы келбейт.
Долбоор «Коомдук саламаттык сактоо жөнүндө» Кыргыз Республикасынын Мыйзамынын 22, 22-1-беренелерине ылайык даярдалды жана Россия Федерациясынын жана КМШ өлкөлөрүнүн санитардык ченемдерине жана эрежелерине шайкеш келтирилген.
6. Каржылоо зарылдыгы тууралуу маалымат
Кыргыз Республикасынын Министрлер Кабинетинин токтомунун ушул долбоорун кабыл алуу республикалык жана жергиликтүү бюджеттерден кошумча финансылык чыгымдарга алып келбейт.

7. Жөнгө салуу таасирин талдоо тууралуу маалымат
Иштелип чыккан Ченемдик укуктук актынын долбооруна Кыргыз Республикасынын Өкмөтүнүн 2020-жылдын 30-сентябрында № 504 токтому менен бекитилген Методикага ылайык ишкердик субъекттердин ишине жөнгө салуучу таасирин талдоо жүргүзүлдү.
Жумушчу топ «Кыргыз Республикасынын Өкмөтүнүн 2016-жылдын 11-апрелиндеги № 201 «Коомдук саламаттык сактоо жаатындагы актыларды бекитүү жөнүндө» «Жалпы билим берүү уюмдарындагы окутуу шарттарына жана аны уюштурууга карата санитардык-эпидемиологиялык талаптар» санитардык-эпидемиологиялык эрежелери жана ченемдери» бекитүү, Кыргыз Республикасынын жалпы билим берүү уюмдарында санитардык-эпидемиологиялык бейпилдикти камсыз кылуу жана саламаттыкты сактоо кызматын жакшыртуу бөлүгүнө өзгөртүүлөрдү киргизүү тууралуу токтомун кабыл алуу вариантын колдоду.

